
Rezime/Abstract

Stres se može objasniti kao subjektivni doživljaj koji proizvode događaji koji se ne mogu kontrolirati ili su ugrožavajaući, on
je odgovor na percipirane zahtjeve u nekim situacijama. Cilj ovog istraživanja je ispitati povezanost percepcije stresa sa
osobinama ličnosti petofaktorskog modela i ispitati da li postoje spolne razlike u percepciji stresa kod osoba u ranoj
odrasloj dobi. Istraživanje je rađeno na osobama rane odrasle dobi jer su mnoga istraživanja pokazala da su osobe u toj
dobi najpodložnije stresu zato što se pred njih stavljaju mnogi životni zahtjevi, jedan od tih zahjeva jeste odlazak na studije.
Naše istraživanje je sprovedeno na uzorku od 248 studenata prvih godina, svih odsjeka Filozofskog fakulteta u Tuzli. U
istraživanju su učestvovali studenti oba spola. Za istraživanje su korišteni instrumenti: BFI instrument koji se koristi za
procjenu karakteristika ličnosti, SPS-upitnik za procjenu stresne situacije i upitnik sociodemografskih podataka.
Istraživanjem se došlo do zaključka da postoji statistički značajna negativna povezanost percepcije stresa sa ekstraverzijom
i otvorenosti što je u skladu s našim očekivanjima. Međutim rezultati su pokazali negativnu povezanost percepcije stresa i
neuroticizma i ne postojanje povezanosti percepcije stresa i ugodnosti i savjesnosti što nije u skladu s našim očekivanjima.
Mi smo pretpostavili pozitivnu povezanost percepcije stresa i neuroticizma, te postojanje negativne povezanosti percepcije
stresa sa ugodnosti i otvorenosti. Takođe, rezultati su pokazali da ne postoji spolna razlika u percepciji stresa i spola, što
nije u skladu s našom pretpostavkom.

